
   Transkription von Stadtbucheintrag HDL 1371a
   Ort, Datierung: Haldensleben, um/vor 1371 

   Signatur: Stadtarchiv Haldensleben, Repertorium 9, Stb. III; 42v

  

 

[42v]
 

wont vn(de) het eme au(er) oppe / late(n) xvj mark an de(m) houe de / ere ane stuͮrue(n) sint vo(n)
hin=/rieke1 erem sone /2 Hans vo(n) gherm(er)sl(eu)e vn(de) hans / beu(er)ma(n) hebbe(n)
oppelate(n) der scl=/ue(n) vrowe(n) ij mark geldes an / ere(m) redeste(n) guͮde tuͮ erem lẏ=/ue der
hog(er)schen /2 Bartolt gand(er)sim het gheue(n) / sine(m) vad(er) . x . mark an sinem / redeste(n)
gude na sine(m) dode suͮl=/ue(n) wel her woldich sin /2 Bartolt gand(er)sim het gheue(n) / grete(n)
siner husvrowe(n) vnde / de(n) erue(n) dẏ vo(n) en beẏde(n) kome(n) / moge(n) al dat he het vn(de)
vmb(er) / wint sulue(n) wel hes woldich / sin /2 Claus widema(n) het oppela=/te(n) bossen vo(n)
retm(er)sl(eu)e sine(n) / hof also he en hadde /2 Bosse vo(n) retm(er)sl(eu)e het oppe / late(n)
heẏne(n) vincke(n) ene(n) v(er)di(n)g / geldes in sine(m) houe de(n) ma=/ch he wed(er) kope(n)
v(m)me drẏ / mark wa(n) he wel vn(de) scal / de(n) tins gheue(n) op sinte wol=//burghe(n) dach
vn(de) op sinte / merte(n)s dach /2 Olde kuͮle het oppelaten / ruͮleue ualdorpe en halue / mark geldes
de he hadde / in siner muͮt(er) houe /2 vricke kiritz het dar ene(n) / vrede ou(er) nome(n) vo(n) vns
vro=/we(n) weghe(n) dat de gropsche / de(n) hof nicht erghere(n) scal / dar se oppe wont /2 De
gropsche het oppelaten / hundertmarke vn(de) siner hus=/vrowe(n) de(n) hof op d(er) burch=/strate
also se en hadde /2 Pawel weu(er) het oppelate(n) tylen ost(er)wike de(n) hof dar / he inne wont also
he en / hadde /2 Jacob vo(n) e(m)mede het gheue(n) / yden siner husvrowe(n) vn(de) / de(n) erue(n)
dẏ vo(n) en beẏden / kome(n) moge(n) al dat he het / vnde vmb(er) wi(n)t sulue(n) wel / hes woldich
sin /

1 andere Lesart: hin=/ricke
2  Absatz

